
EUSKADIKO UDALEN ELKARTEA
ASOCIACION DE MUNICIPIOS VASCOS

78. FITXA Euskal Autonomia Erkidegoko landa- eta hiri-inguruneetako
emakumeei laguntzeko programa garatzeko laguntzen deialdia

Nori zuzendua: Foru Aldundiak eta Foru Sektore Publikoa; EAEko Udalak eta
tokiko sektore publikoko erakundeak; EAEko Sektore Publikoko
Erakundeak; EAEko Tokiko edo Eskualdeko Garapen Agentziak eta horien
elkarte-erakundeak; prestakuntza-erakundeak; irabazi-asmorik gabeko
erakunde juridikoak

Sarbide-esteka: Euskal Autonomia Erkidegoko landa- eta hiri-inguruneetako
emakumeei laguntzeko programa garatzeko laguntzen deialdia,Europar
batasunaren Nextgenerationeu funtsak finantzatutako suspertze,
transformazio eta erresilientzia planaren esparruan - Eusko Jaurlaritza

(euskadi.eus)

Erreferentziazko araudia: EBAZPENA 2024ko martxoaren 20koa, Lanbide-
Euskal Enplegu Zerbitzuko zuzendari nagusiarena, zeinaren bidez argitaratzen
baita Euskal Autonomia Erkidegoko landa eta hiri-ingurueneetako emakumeei
laguntzeko programa garatzeko laguntzen bigarren deia

Eremuak: Prestakuntza

Zenbatekoa: 1.167.611 €

Eskabideak aurkezteko epea: 2025/05/30

Laburpena

Deialdi honetan arautzen diren dirulaguntzen xedea da landa- eta hiri-inguruneetako emakumeei
laguntza pertsonalizatua ematea; zehazki, bana-banako honako ibilbide hauetan parte hartzen dutenei
ematea: era bateko eta besteko ekintzak konbinatzen dituzten -hala nola lanerako orientatzea, aholku
ematea, informatzea, prestatzea, zeharkako konpetentzia eta trebetasunak lortzea, laneratzen
laguntzea eta enpleguan laguntzea- eta 3. eta 4. artikuluetako arloetan gaitzea eta laneratzea helburu
duten ibilbideak, enplegua lortzean benetako berdintasuna eta bereizkeriarik eza bultzatzen dutenak
aldi berean.

Diruz lagundu daitezkeen jarduketak

a)

b)

9

d)

e)

Enplegagarritasunaren diagnostikoa eta laneratzeko ibilbide pertsonalizatua. Jarduteko
akordio pertsonal baten barruan sartuta egon behar du horrek, eta parte-hartzaileek programan
zehar egingo dituzten jarduerak identifikatuko ditu eta erabakitzen den eta emango zaien arreta
mota, jarraipen-sistema eta lortutako emaitza egituratuko, enplegagarritasunaren bilakaera
kontuan hartuta.

Lan-orientazioko ekintzak eta parte-hartzaileei enplegua bilatzen laguntzeko ekintzak,
barnean direla sentsibilizatzeko eta okupaziorako alderdi pertsonalak garatzeko jarduerak, eta
enplegua modu aktiboan bilatzeko prozesuari, teknikei, baliabideei eta tresnei buruzkoak,
curriculuma egitea, lan-elkarrizketarako tailerra, eta abar, baita informazio orokorra ere, lan-
merkatuari buruzkoa, autoenpleguari buruzkoa, aukeran artikulu honen 7. apartatuan
adierazitako eremuetan lurraldeari lotutako joerei, aukera profesionalei eta lan-aukerei buruzkoa,
eta eremu horiei lotutako motibazio-saioak eta ekintzailetzari eta gizarte-ekonomiari buruzko
aholkularitza-saioak

Lanbide-kualifikazioa eta -birkualifikazioa lortzeko prestakuntza-jarduerak, artikulu honen
7. apartatuan aipatutako arlo eta lanbide-jarduerei lotutako edukiei buruzkoak batez ere, lan
batean aritzeko egokiak eta nahikoak diren ezagutza teknikoak eta trebetasunak lortzea
ahalbidetzen dutenak, ahal dela aipatutako lan-arloetan, edo, bestela, ezagutza, prozedurak,
teknologiak edo joerak eguneratzea edo berriz lortzea ahalbidetzen dutenak, ahal dela lan-arlo
horietan. Parte-hartzaile guztiek prestakuntza-espezialitate hauetako bat gutxienez ikasi beharko
dute:

- FCOIO08: ekintzailetzarako oinarrizko konpetentzia digitalen hastapenak.
- FCOIO06: oinarrizko konpetentzia digitalen hastapenak.
- FCOI07: enplegurako oinarrizko konpetentzia digitalak.

Zeharkako konpetentzien tailer-saioak (alfabetatze digitala, talde-lana, denboraren kudeaketa
eraginkorra, emaitzak lortzeko orientazioa, besteak beste) eta ahalduntzekoak, parte-hartzaileak
laneratzeko eta gizarteratzeko eta lana eskuratzeko berdintasuna bultzatzeko, programaren
hartzailea den kolektiboaren berezitasunak kontuan hartuta.

Parte-hartzaileek ibilbide pertsonalizatua garatzen duten bitartean laguntzea,
enplegagarritasuna bultzatzeko eta hobekuntzaren jarraipena egiteko, baita lanean hasten
direnean laguntzea ere.

Programa egiten den lurraldeko lan-merkatuaren azterketa, hauek ahalbidetzen dituena:
inguruko ekonomia- eta lan-egoerari buruzko informazio eguneratua lortzea, enpresa-sareko
langileriaren beharrak identifikatzea, eskatzen diren lan-profilak ezagutzea, lan-aukerak aurkitzea,
«Landa- eta hiri-inguruneetako emakumeei laguntzeko programaren» berri zabaltzea eta
enpresetan aurkitutako lanpostu hutsak betetzeko hautagai gisa parte-hartzaileak proposatzea;
hori guztia, aurreikusitako helburua -laneratzea- betetze aldera.

Dirulaguntza jasotzeko, ibilbideek a), ) eta e) apartatuetako jarduerak gutxienez hartu beharko dituzte
barnean

Programaren hartzaileak

Deialdi honetan diruz lagunduko diren bana-banako ibilbideetan, Lanbide-Euskal Enplegu Zerbitzuan
inskribatuta dauden emakume langabeek parte hartu ahal izango dute; batez ere, 5.000 biztanletik
beherako udalerrietan bizi direnek, prestakuntza- edo lanbide-kualifikazioa edo -birkualifikazioa

lortzeko beharra dutenek.

Deialdi honen ondorioetarako, emakumeek kualifikazioa behar dute, ez badute lan-sektore konkretu
batean lanbide batean jardutea ahalbidetzen dien profesionaltasun-ziurtagiririk, Derrigorrezko
Bigarren Hezkuntzako graduatu-titulurik, erdi-mailako edo goi-mailako Lanbide Heziketako titulurik
edo unibertsitateko titulaziorik.

Deialdi honen ondorioetarako, emakumeek lanbide-birkualifikazioa behar dute, baldin eta,
profesionaltasun-ziurtagiri bat, Derrigorrezko Bigarren Hezkuntzako graduatu-titulu bat, erdi-mailako
edo goi-mailako Lanbide Heziketako titulu bat edo unibertsitateko titulazio bat izan arren, titulu horiek
hautaketa-data baino bost urte lehenago lortu badira eta programan sartu aurreko urtean beren lan-
bizitzaren agirian ez badago ikasketa-arloarekin zuzenean lotuta dagoen kontraturik; ondorioz,
jarduera egiteko ikasketa horiek behar dituztela iritziko zaio.

Inskribatuta dauden eta 5.000 biztanletik beherako udalerrietan bizi diren emakume langabeak
proiektu bakoitzean parte hartzen duten pertsonen % 35 izango dira, gutxienez.

Intereseko beste alderdi batzuk
Entitate onuradunek zuzenean gauzatuko dituzte ekintzak, eta ezingo dute azpikontratatu horretarako.

Entitateek irakatsi nahi dituzten prestakuntza-espezialitateetan egiaztatuta edo inskribatuta egon
behar dute, eskaera egin aurretik, Lanbide-Euskal Enplegu Zerbitzuak kudeatzen duen prestakuntza-
entitateen erregistroan, enplegurako prestakuntza-entitateen beste erregistro autonomiko batean edo
Prestakuntza Entitateen Estatuko Erregistroan.

Entitateek ibilbide bakoitza behar den bezala garatzeko beharrezkoak diren baliabide tekniko eta giza
baliabideak dauzkatela egiaztatu beharko dute, eta, ibilbidean aurreikusitako prestakuntza-jarduerak
garatzeko, behar diren giza baliabideak eta baliabide materialak izan beharko dituzte, edo dirulaguntza
adjudikatu ondoren eskuratzeko konpromisoa hartu, prestakuntza-jarduera hasteko unean. Ez dago
baimenduta prestakuntza-jarduera azpikontratatzea. Horren harira, ez da azpikontrataziotzat joko
prestakuntza emateko irakasleak (pertsona fisikoak) kontratatzea. Instalazio eta baliabide horiek
norberarenak edo beste entitate pribatu edo publiko batzuenak izan daitezke; gainera, Euskal
Autonomia Erkidegoaren lurraldean eduki beharko dira.

